REZIME RADA


L-Askorbinska kiselina (vitamin C) je esencijalni vitamin koji učestvuje u velikom broju bioloških procesa. Nalazi se u različitim koncentracijama u raznim prirodnim uzorcima. Ovaj se vitamin dodaje sokovima, bezalkoholnim pićima, prehrambenim proizvodima i farmaceutskim preparatima.


U literaturi je opisan veliki broj analitičkih metoda za određivanje L-askorbinske kiseline, kao što su spektrofotometrija, fluorimetrija, titrimetrija, visoko efikasna tečna hromatografija i elektrohemijske metode.


L-Askorbinska kiselina je u vodenom rastvoru vrlo osjetljiva prema djelovanju topline, alkalija, kiseonika i svjetlosti. Mnogi metalni joni, naročito Cu(II) i Fe(III), katalizuju oksidaciju L-askorbinske kiseline u vodenoj sredini. Stoga je glavni problem pri analizi vitamina C u realnim uzorcima sprječavanje degradacije ovog vitamina. 

U ovom radu predložene su dvije direktne UV spektrofotometrijske metode za određivanje L-askorbinske kiseline u farmaceutskim preparatima. Za stabilizovanje L-askorbinske kiseline u vodenim rastvorima korišćeni su kalijev tiocijanat i glicin u fosfatnom puferu.


Mnoge supstance, obično prisutne u farmaceutskim preparatima, nisu smetale određivanju L-askorbinske kiseline. Predložene metode su uspješno primijenjene za određivanje L-askorbinske kiseline u tabletama vitamina C. Rezultati dobijeni primjenom predloženih metoda slažu se sa rezultatima dobijenim referentnom metodom i sa vrijednostima deklarisanim na proizvodima. Predložene metode su brze, jednostavne, osjetljive, precizne i tačne.

